BOSNA I HERCEGOVINA

FEDERACIJA BOSNE I HERCEGOVINE
BOSANSKO-PODRINJSKI KANTON
MINISTARSTVO ZA PRIVREDU 

PROGRAM PODRŠKE RAZVOJU,
PODUZETNIŠTVU I OBRTU
(PROGRAM UTROŠKA SREDSTAVA)

Ekonomski kod:  614 500 – Subvencije za podsticaj razvoja, poduzetništva i obrta

za 2011. godinu

Maj 2011. godine

U skladu sa članom 40. Zakona o izvršenju Budžeta Bosansko-podrinjskog kantona Goražde („Službene novine Bosansko-podrinjskog kantona Goražde“, broj: 5/11), Ministarstvo za privredu, utvrđuje:

P R O G R A M

utroška sredstava Ministarstva privredu, sa ekonomskog koda
614 500 – Subvencije za podsticaj razvoja, poduzetništva i obrta
1.
NAZIV PROGRAMA


''PROGRAM PODRŠKE RAZVOJU, PODUZETNIŠTVU I OBRTU'' je naziv Programa utroška sredstava Ministarstva za privredu, sa ekonomskog koda 614 500 – Subvencije za podsticaj razvoja, poduzetništva i obrta. 
PODACI O PROGRAMU

Period realizacije Programa: 

01.01.2011 - 31.12.2011. godine
Budžetska linija:


Subvencije za podsticaj razvoja, poduzetništva i obrta Ekonomski kod:


614 500 

Analitički kod




Budžetski razdjel:


17
Ukupna vrijednost Programa:  
150.000 KM

Odgovorna osoba: 


Demir Imamović, dipl.oec 
Pozicija odgovorne osobe:

Ministar

Kontakt osoba za Program:

Ismet  Omeragić
Kontakt telefon:


038 228 640
Kontakt e-mail:


privreda@bpkgo.ba
Internet:



www.bpkgo.ba
SAGLASNOST NA PROGRAM

Saglasnost na ovaj Program, u skladu sa članom 40. Zakona o izvršenju budžeta BPK za 2011. godinu dala je Vlada Bosansko-podrinjskog kantona Goražde, Odlukom broj: ____________ od _______.2011. godine.
2. SVRHA I OPIS PROGRAMA
2.1. Svrha Programa
(1)
Namjera Programa utroška sredstava Ministarstva za privredu sa budžetskog koda 614 500 – Subvencije za podsticaj razvoja, poduzetništva i obrta  jeste pružanje podrške razvoju i stvaranju dodatnih mogućnosti za privređivanje u oblasti poduzetništva i obrta.

 (2)
Svrha podrške razvoju, poduzetništvu i obrtu jeste stvaranje uslova za zapošljavanje, rast i razvoj poduzetništva i obrta na prostoru Bosansko-podrinjskog kantona.
Pružanje podrške obezbjedit će se kroz sufinansiranje i finansiranje projekata poduzetnika, obrtnika i neprofitnih organizacija koji doprinose razvoju male privrede, poduzetništva i obrta u Bosansko-podrinjskom kantonu. Za hitne i specifične potrebe, podrška u okviru ovog programa može se pružiti i na osnovu zahtjeva, na način kako je propisano Programom.  
 (3)
Svrha Programa je takođe, da u skladu sa članom 40. Zakona o izvršenju budžeta, osigura planski i transparentan utrošak sredstava, odobren na ekonomskom kodu 614 500 – Subvencije za podsticaj razvoja, poduzetništva i obrta, u skladu sa važećim zakonskim propisima.

2.2. Opis Programa

Program utroška sredstava sa ekonomskog koda 614 500 – Subvencije za podsticaj razvoja, poduzetništva i obrta, Budžeta Ministarstva za privredu  Bosansko – podrinjskog  kantona  Goražde  za 2011. Godinu (u daljem tekstu Program), definiše bitne elemente za dobijanje saglasnosti za Program od strane Vlade Bosansko-podrinjskog kantona, kao što su opšti i posebni ciljevi Programa, kriteriji za raspodjelu sredstava, potrebna sredstva, korisnike sredstava, procjena rezultata koji će se ostvariti Programom te procjenu nepredviđenih rashoda i izdataka u okviru Programa.

3. OPŠTI I POSEBNI CILJEVI

3.1 Opšti cilj Programa

(1)
Osnovni cilj Programa jeste pružanje podrške razvoju poduzetništva i obrta i povećanje broja zaposlenih na prostoru Bosansko-podrinjskog kantona Goražde.

(2)
Program sadrži posebne (specifične) ciljeve Programa u okviru kojih će se pružati podrška korisnicima Programa. 

3.2. Posebni / specifični ciljevi Programa

(1)

Posebni / specifični ciljevi Programa su:

1) Razvoj poduzetništva i obrta kroz nova zapošljavanja i proširivanje poslovanja;

2) Pružanje podrške mjerama koje doprinose razvoju poduzetništva i obrta;

3) Prevazilaženje problema prouzrokovanim recesijom.
(2)

U okviru prvog specifičnog cilja obezbjedit će se podrška poduzetnicima i obrtnicima u sufinansiranju projekata koji omogućavaju održivo zapošljavanje, povećanje broja zaposlenih, razvoj poslovanja i proširivanje obima poslovnja u obrtima i maloj privredi.

Podrška  će se obezbjediti za nabavku mašina i uređaja, izgradnju, proširenje ili rekonstrukciju objekata, otklanjanje uskih grla u poslovanju, primjenu novih tehnologija,  usvajanju proizvodnje novih proizvoda, obuku, prekvalifikaciju ili dokvalifikaciju radnika i druge aktivnosti koje povećavaju broj zaposlenih radnika. U okviru ovog cilja pružit će se i start-up podrška za registraciju djelatnosti.
 (3)

U okviru drugog spcifičnog cilja obezbjedit će se podrška projektima udruženja i organizacijama aktivnim u oblasti razvoja, poduzetništva i obrta u finansiranju ili sufinansiranju aktivnosti koji doprinose razvoju i jačanju poduzetništva i obrta.

Podrška će se obezbjediti za projekte koji doprinose razvoju i promociji poduzetništva, razvoju pojedinih obrtničkih grana, jačanju kapaciteta organizacija i udruženja koja okupljaju poduzetnike i obrtnike, otklanjanju ključnih prepreka za razvoj poduzetništva i obrta i razvoj stručnih, organizacijskih, marketinških sposobnosti i vještina poduzetnika i obrtnika. 
(4)

U okviru trećeg specifičnog cilja obezbjedit će se podrška poduzetnicima i obrtnicima u prevazilaženju problema koji su prouzrokovani recesijom i problema koji onemogućavaju održivo poslovanje.  

Podrška će se obezbjediti za projekte koji na održiv način prevazilaze probleme u poslovanju uz zadržavanje broja zaposlenih i omogućavaju smanjivanje neizmirenih fiskalnih obaveza kroz nabavka repromaterijala, ulaganja u nove mašine, opremu i uređaje. U okviru ovog cilja pružit će se i pomoć poduzetnicima koji su pogođeni poplavama u decembru 2010. godine.
4. POTREBNA SREDSTVA ZA PROVOĐENJE PROGRAMA

(1)

Potrebna sredstva za provođenje Programa utroška definisana su Budžetom Bosansko-podrinjskog kantona u ukupnom iznosu od 150.000 KM. Sredstva za ove namjene nalaze se na ekonomskom kodu 614 500– Subvencije za podsticaj razvoja, poduzetništva i obrta.

(2)
Za svaki poseban cilj / kompomentu definisan je slijedeći maksimalni budžet:

1. Razvoj poduzetništva i obrta kroz nova zapošljavanja i proširivanje poslovanja

Maksimalan budžet







65.000 KM
2. Pružanje podrške mjerama koje doprinose razvoju poduzetništva i obrta

Maksimalan budžet







20.000 KM
3. Prevazilaženju problema prouzrokovanim recesijom

Maksimalan budžet




50.000 KM 

(30.000 KM 
za poplave)
 (3)
Ukupan iznos sredstava koji će biti raspoloživ za zahtjeve za sredstvima iznosi 15.000 KM.

(4)
 U slučaju potrebe, Ministarstvo može napraviti redistribuciju sredstava sa jedne na drugu komponentu u iznosu do 10 procenata od iznosa komponente. U slučaju potrebe veće korekcije sredstava između pojedinačnih komponenti, odnosno između sredstava alociranih na projekte i zahtjeve, Ministarstvo će predložiti izmjene i dopune Programa Vladi Bosansko-podrinjskog kantona.

5. KRITERIJ ZA RASPODJELU SREDSTAVA
5.1. 
Opšti uslovi
(1)
(Raspoređivanje sredstava)
Sredstva odobrena Budžetom Bosansko-podrinjskog kantona Goražde za 2011. godinu („Službene novine Bosansko-podrinjskog kantona Goražde“, broj: 5/11), na ekonomskom kodu 614500  – Subvencije za podsticaj razvoja, poduzetništva i obrta  u ukupnom iznosu 150.000 KM, raspoređivat će se na osnovu odobrenih projekata i zahtjeva u skladu sa odredbama Programa.
(2)

(Kriteriji za raspodjelu)

Za raspodjelu sredstava, u skladu sa opštim i posebnim ciljevima Programa korističe se više kriterija za raspodjelu sredstava korisniku ili grupi korisnika. Kriteriji za raspodjelu sredstava su:

· Ispunjavanje opštih uslova za učestvovanje u Programu, 
· Ispunjavanje posebnih uslova definisanih u Programu,
· Povezanost sa opštim i posebnim ciljevima Programa, 

· Rezultat procesa selekcije aplikacija.

(3)

(Opšti uslovi za učestvovanje u programu)


Opšti uslovi omogućavaju učešće pravnih i fizičkih lica kao korisnika sredstava. Opšti uslovi za učešće aplikanata u Programu su:
· Da imaju prebivalište/registraciju na prostoru Bosansko-podrinjskog kantona,
· Da se ne nalaze u procesu stečaja ili likvidacije ili blokade računa,

· Da se prijedlog projekta ili  zahtjev kandiduje u skladu sa odredbama ovog Programa

(3)

(Kandidovanje prijedloga projekta i zahtjeva za sredstvima)

Prijedlozi projekata i zahtjevi za sredstvima dostavljaju  se  u  formi koja je propisana od strane Ministarstva za privredu Bosansko-podrinjskog kantona.

Prijedlozi projekata dostavljaju se u skladu sa Javnim pozivom koji se raspisuje u skladu sa odredbama Programa. 

Minimalno jedan javni poziv će se raspisati za sve specifične ciljeve Programa. Ministarstvo može raspisati i Javni poziv za pojedinačne komponente programa u slučaju raspisivanja dva i više javnih poziva.

Javni poziv za dostavljanje prijedloga projekata na evaluaciju i selekciju provodi se u skladu sa planovima ministrstva privrede.

Dostavljanje zahtjeva za sredstvima su definisane procedurama apliciranja. 

(4)

(Odobravanje prijedloga projekta ili zahtjeva)

Pravilno popunjavanje propisane forme omogućava da se svi aspekti prijedloga projekata ili  zahtjevi selektiraju i i procjene.

Svi prijedlozi projekata ili zahtjevi se odobravaju u skladu sa procedurama apliciranja, selekcije, evaluacije i rangiranja.

5.2.   Procedure apliciranja selekcije, evaluacije i rangiranja prijedloga projekata i zahtjeva 

(1)

(Aplikanti)

Pravna i fizička lica  koja  ispunjavaju opšte uslove za učestvovanje u Programu u  imaju  status  aplikanta.

Aplikant  aplicira  na sredstva  iz  Programa  u  vidu  prijedloga projekta  i  u  vidu  zahtjeva  za  sredstavima.  Aplikant  može  odabrati  najpovoljniji način apliciranja na sredstva.  

 (2)

(Korisnici  sredstava)

Korisnici  sredstava  su  aplikanti  koji  su  uspješno  završili  proces  apliciranja, selekcije i  evaluacije i koji su uspješno rangirani za  korištenje  sredstava  iz  ovog  Programa.

Posebni uslovi za dobijanje statusa korisnika sredstava  su  definisani  u  tački  6  Programa.

(3)

(Podnošenje  prijedloga projekata)


Aplikant  može  dostaviti  prijeldog  projekta  u  kojem  je  planirano  korištenje  iz  sredstava  iz  ovog  Programa na osnovu Javnog poziva koje  objavljuje  Ministarstvo.


Aplikant  može  dostaviti  više  prijedloga  projekta,  ali  maksimalno  jedan  prijedlog  projekta  za finansiranje  aktivnosti  u  okviru  jendog  specifičnog  cilja.


Ukoliko  se  u  prvom  Javnom  pozivu  ne  utroše  sva  planirana  sredstava  Programa, te  ukoliko sredstva  planirana  za  finansiranje  zahtjeva  ne  utroše  u  vremenskom  planu  koji  je  određen  Programom, Ministarstvo  će  raspisati  drugi  Javni  poziv  za  dostavljanje  prijedloga  projekata.


Krajnji  rok  za  objavljivanje  Javnih  poziva  je  31.oktobar  2011.godine.

 (4)

(Finansiranje  prijedloga  Projekata)


Ukupan budžet predloženog projekata  koje  aplikanti  dostavljaju  za  finansiranje, ne  može  biti  manji od 5.000 KM i veći  od  20.000  KM.  


Minimalni  i  maksimalni  iznos  granta  je  u  rasponu  od  4.000 do  15.000 KM.

Aplikanti  su  obavezni  da  osiguraju  vlastito  učešće  u  finansiranju  projekata u iznosu minimalno 15 %.

Prijeldozi  projekata  čiji  ukupni  iznos  prelazi  maksimalni  iznos projekta; u kojima je planirani grant veći ili manji od utvrđene visine i u kojima nije obezbjeđeno vlastito učešće u skladu sa Programom, biti  automatski  odbijeni  kao  neprihvatljivi  za  finansiranje.

Minimalni i maksimalni iznos granta za finansiranje i sufinansiranje projekata iz sredstava ovog programa su definisani u rasponu za svaki specifični cilj/komponentu kako slijedi:

	CILJ
	Minimalni iznos granta
	Maksimalni iznos granta

	Razvoj poduzetništva i obrta kroz nova zapošljavanja i proširivanje obima poslovanja 
	4.000 KM
	15.000 KM


	Pružanje podrške mjerama koje doprinose razvoju i jačanju poduzetništva i obrta
	4.000 KM
	10.000 KM

	Pružanje podrške poduzetnicima i obrtnicima u prevazilaženju problema prouzrokovanim recesijom 
	4.000 KM
	10.000 KM


 (5)

(Podnošenje  zahtjeva  za  sredstvima)


U  slučaju  postojanja  hitnih  ili  specifičnih  zahtjeva  koji  su  direktno  povezani  sa  ciljevima  Programa, aplikanti  mogu dostaviti  zahtjeve  za  sredstvima. 


Aplikant  ne može  u  toku  godine  u  okviru  istog  cilja  dostaviti  i  prijedlog  Projekta  i  zahtjev  za  sredstvima. Ukoliko  je  aplikant  koristio  sredstva  Programa  putem  zahtjeva  za  sredstvima, njegov  prijedlog  projekta,  ukoliko  je  podnešen  za  isti  cilj   kao  i  zahtjev, biće  automatski  odbijen.


Istovremeno  aplikant  može  podnijeti  samo  jedan  zahtjev  za  sredstvima.


U  slučaju  pozitivne  odluke,  aplikant  može  podnijeti  novi  zahtjev  za  sredstvima,  tek  nakon  pozitivnog  usvajanja  izvještaja  o  utrošku  sredstava  po  odobrenom  zahtjevu. U  slučaju  odbijanja  zahtjeva  u  procesu  evaluacije, aplikant  može  podnijeti  novi  zahtjev  tek  nakon   isteka 30  dana  od  dana  prijema  obavještenja  o  odbijanju  zahtjeva.


Aplikant  može  dostaviti  zahtjeve  za  sredstvima   od  dana  obavljivanja  ovog  programa  u  „Službenim  novinama  Kantona“  do  31. oktobra  2011.godine.

(6)
(Obavezni  sadržaj  zahtjeva) 
  
Prilikom  apliciranja  u  vidu  zahtjeva  za odobravanje  sredstava,   aplikant  je  dužan navesti  slijedeće  informacije:

· razlog  zbog  kojeg se zahtjevom  traži  odobravanje  sredstava,
· informacije o usklađenosti  zahtjeva  sa  opštim  i  posebnim  ciljevima Programa, 

· pregled  planiranih aktivnosti,  

· ukupni iznos  sredstava  neophodnih za provođenje planiranih  aktivnosti,
· očekivani rezultat koji se planira ostvariti,
· traženi  iznos  sredstava od Ministarstva privrede,
· iznos  sredstava  koji  bi  se  obezbjedio  iz  drugih  izvora.

 (7)

(Finansiranje  zahtjeva  za  sredstvima)


Zahtjevi  za  odobravanje  sredstava  u  pojedinačnom  slučaju  ne  mogu  biti  veći  od  4.000  KM, izuzev za zahtjeve koji su povezani sa saniranjem posljedica decembarskih poplava. Iznose ovih zahtjeva odrediće Vlada posebnom odlukom. Vlastita  sredstva  aplikanta  su  poželjna, ali  nisu  obavezujuća. U  toku  godine  aplikant  može  podnijeti  samo  jedan  zahtjev  za  sredstvima.

(8)
(Otvaranje  aplikacija i administrativna  provjera)


Otvaranje  aplikacija i  administrativna  provjera  za prijedloge  projekata  se  provodi  najkasnije 30 dana od  zatvaranja javnog poziva. Aplikacije  za  zahtjeve  za  sredstvima  se  otvaraju  nakon  prijema  i  kao  takve  upućuju  u  proceduru  administrativne  provjere  i  ocjenjivanja.


Administrativna  provjera  se  provodi  u  cilju utvrđivanja  da li  aplikant ispunjava  uslove  za učestvovanje u korištenju sredstava Ministarstva za privredu u okviru ovog Programa.


Administrativnom  provjerom  Komisija  će  provjeravati  da li  je  svaka  aplikacija  zadovoljila  slijedeće  uslove:

· da  aplikant ispunjava opšte uslove za učestvovanje u Programu,

· da  je aplikacija u  skladu  sa  opštim  i  specifičnim  ciljevima  Programa,

· da  je  dokumentacija  potpuna  i ispravno  popunjena u skladu sa propisanom formom.

Ukoliko su ovi uslovi ispunjenji, komisija će aplikaciju evaluirati u skladu sa odredbama Programa. U suprotnom aplikacija će i bez evaluacije biti odbijena iz administrativnih razloga. 

Aplikacije pisane rukom će biti automatski odbijene. 

Nakon provedene administrativne procedure, Ministarstvo će obavjestiti sve aplikante o rezultatima administrativne provjere.

 (9)
(Evaluacija dostavljenih prijedloga projekata)

Za provođenje procesa selekcije, evaluacije i ocjenjivanja projekata Ministarstvo formira komisiju. 

Komisija sve dostavljene aplikacije razmatra i evaluiraju u periodu od maksimalno 30 dana od završetka administrativne provjere. U evaluaciju projekata komisija primjenjuje pet grupa indikatora i to:

· Finansijski i operativni kapaciteti aplikanta

· Relevantnost

· Metodologija

· Održivost

· Budžet  i troškovna efikasnost

(10)
(Evaluacija dostavljenih zahtjeva za sredstvima)

Komisija provodi evaluaciju zahtjeva nakon provedene administrativne provjere. U evaluaciju projekata komisija primjenjuje tri grupa indikatora i to:

· Relevantnost
· Održivost
· Budžet  i troškovna efikasnost

(11)
(Ocjenjivanje aplikacija)
Evaluacija aplikacija se provodi na osnovu Skale za evaluaciju. Evaluacijski kriteriji su podjeljeni u okviru grupa i podgrupa. Za svaku podgrupu komisija daje ocjenu između 1 i 5 prema slijedećim kategorijama procjena: 
1 - veoma slabo; 
2 - slabo; 
3 - adekvatno; 
4 - dobro; 
5 - veoma dobro.
Svaka ocjena se množi sa koeficijentom koji je za svaki indikator predviđen u evaluacijskoj skali. Maksimalan broj bodova za projekat iznosi 100, dok je maksimalan broj bodova za zahtjev za sredstvima 80.
Projekti koji imaju manje od 70 bodova, odnosno zahtjevi za sredstvima koji imaju manje od 50 bodova se odbacuju u prvom krugu selekcije. Ukoliko je ukupan rezultat u poglavlju relevantnost manji od 15 aplikacija se odbija, bez obzira na dobiven ukupan maksimalan broj bodova. Ukoliko je ukupan rezultat u poglavlju budžet i troškovna efikasnost  manji od 15 aplikacija se odbija, bez obzira na dobiven ukupan maksimalan broj bodova.

Komisija će procjenjivati vrijednost indikatora. Svi članovi komisije dodjeluju ocjene, a ukupan broj bodova se dobija kada se ocjene dobivene od svih članova komisije podjeli sa brojem članova komisije.
 (12)
(Skala za evaluaciju)

	SKALA ZA EVALUACIJU PROJEKATA I ZAHTJEVA

	OPIS INDIKATORA
	OCJENA

PROJEKTI
	OCJENA

ZAHTJEVI

	1.  Finansijski i operativni kapaciteti aplikanta
	10
	

	1.1. Procjenjeni nivo iskustva aplikanta u upravljanju projektom?
	5
	

	1.2.  Procjenjeni nivo tehničkog znanje neophodnog za implementaciju projekata?
	5
	

	2. Relevantnost
	30
	30

	2.1. Koliko je aplikacija relevantna za svrhu, opšti i posebne ciljeve Programa?
	5x2
	5x2

	2.2. Koliko je aplikacija relevantna za prioritete Programa?
	5x2
	5x2

	2.3. Koliko je aplikacija relevantna za očekivane rezulate Programa?
	5x2
	5x2

	3. Metodologija
	10
	

	3.1. Da li aktivnosti u prijedlogu projekta odgovarajuće i konzistentne sa ciljevima i očekivanim rezultatima projekta?
	5
	

	3.2. Koliko je koherentan dizajn projekta, konkretna analiza problema, da li su predložene aktivnosti odgovarajuće za rješavanje prezentiranog problema, te da li su na zadovoljavajući način uključeni svi koji mogu doprinijeti rješavanju problema?
	5
	

	4. Održivost
	20
	20

	4.1. Da li će predložene aktivnosti značajnije doprinijeti rješavanju problema koji je naveden u prijedlogu projekta ili zahtjevu?
	5
	5

	4.2. Da li predložene aktivnosti mogu imati pozitivne multiplikativne efekte na obrt i poduzetništvo Bosansko-podrinjskog kantona?
	5x2
	5x2

	4.3. Da li su očekivani rezultati aktivnosti za koje se traži finansiranje održivi u finansijskom smislu i da li će se ostvarivati i nakon prestanka finansiranja iz sredstava Ministarstva privrede?
	5
	5

	5.  Budžet  i troškovna efikasnost
	30
	30

	5.1. Da li je odnos između planiranih troškova i očekivanih rezultata zadovoljavajući?
	5x2
	5x2

	5.2. Da li je visina predloženih troškova adekvatna za implementaciju planiranih aktivnosti?
	5x2
	5x2

	5.3.  Da li su predloženi troškovi aktivnosti obrazloženi na način da dokazuju da će sredstva Programa biti iskorištena na efikasan i ekonomičan način?
	5x2
	5x2

	MAKSIMALNI BROJ BODOVA
	100
	80


(13)
(Procedure odobravanja prijedloga projekata)

Za projekte koji su u procesu evaluacije dobili više od 70 bodova, komisija rangira po broju osvojenih bodova.
Nakon  provedenog  rangiranja  odobravaju  se  svi  najbolje  rangirani  projekti  do  visine raspoloživih  sredstava  koja  su  definisana  za  svaki  pojedinačni  cilj.  Svi  najbolje  rangirani  projekti  za  koje  postoje  rasploživa  sredstva   imaju  status  odobrenih  projekata
Prijedlozi projekata koji imaju više od 70 bodova ali za čije finansiranje nema raspoloživih sredstava stavljaju se na listu čekanja u slučaju obezbjeđenja dodatnih sredstava za Program ili donošenja odluke o preraspodjeli sredstava u skladu sa odredbama Programa. 

Sve odobrene projekte ministarstvo predlaže Vladi da u skladu sa Zakonom o izvršenju Budžeta, donese odluku o odobravanju sredstava iz budžeta Bosansko-podrinjskog kantona – ekonomski kod 614 500 – Subvencije za podsticaj razvoja, poduzetništva i obrta .
Istovremenom sa prijedlogom Odluke o odobravanju sredstava iz budžeta, Vladi se dostavlja odobreni prijedlog projekta i Nacrt ugovora o finansiranju ili sufinansiranju odobrenog projekta.

Ukoliko se Odlukom Vlade odobrava iznos granta veći od 10.000 KM, prije potpisivanja Ugovora, nacrt Ugovora dostavlja se Kantonalnom pravobraniocu na Mišljenje.

U slučaju da je planirano finansiranje ili sufinansiranje projekta iz Programa veće od 6.000 KM i manje od 50.000 KM, uz Nacrt ugovora podnosi se i Prijedlog Zaključka Vlade o davanju saglasnosti Ministru privrede za potpisivanje Ugovora. 

Nakon privatanja prijedloga odluke od strane Vlade Bosansko-podrinjskog kantona Goražde, zahtjevt je odobren te se pristupa potpisivanju ugovora za finansiranje ili sufinansiranje projekta.
Ugovorom će se definisati način implementacije projekta, vrijeme implementacije, obaveze korisnika sredstava i Ministarstva za privredu i način obezbjeđenja instrumenata za namjenski utrošak sredstava.

(14)
(Procedure odobravanja zahtjeva za sredstvima)

Aplikaciju podnešenu u formi zahtjeva, Komisija rangira po broju osvojenih bodova, za one zahtjeve koje su dobili više od 50 bodova. 

Nakon provedenog rangiranja, Komisija predlaže odobravanje zahtjeva u punom ili umanjenom iznosu u zavisnosti od rezultata procesa evaluacije. U toku provođenja procedura odobravanja zahtjeva Komisija vodi računa o predhodno odobrenim zahtjevima, odobrenim projektima odnono projektima koji se nalaze u procesu odobravanja. Komisija može predložiti privremenu suspenziju procedura odobravanja zahtjeva najviše do 3 mjeseca, nakon čega donosi konačni prijedlog odluke.

Zahtjevi za sredstvima koji imaju više od 50 bodova ali za čije finansiranje nema raspoloživih sredstava stavljaju se na listu čekanja u slučaju obezbjeđenja dodatnih sredstava za Program ili donošenja odluke o preraspodjeli sredstava u skladu sa odredbama Programa. 

Sve odobrene zahtjeve ministarstvo predlaže Vladi da u skladu sa Zakonom o izvršenju Budžeta, donese odluku o odobravanju sredstava iz budžeta Bosansko-podrinjskog kantona – ekonomski kod 614 500 – Subvencije za podsticaj razvoja, poduzetništva i obrta.
Nakon privatanja prijedloga odluke od odobravanju zahtjeva za isplatom sredstava od strane Vlade Bosansko-podrinjskog kantona Goražde, zahtjev je odobren i Ministarstvo dostavlja zahtjev za plaćanje Ministarstvu finansija.

5.3.     Prioriteti i posebni uslovi 

(1)

Prilikom procesa selekcije i evaluacije prednost će se davati projektima i zahtjevima čija implementacija uključuje realizaciju prioriteta definisanih Programom.

(2)
Osnovni prioritet ovog Programa je povećanje zaposlenosti i poboljšanje uslova za razvoj poduzetništva i obrta. Aktivnosti koje doprinose njegovom ostvarivanju imaju prednost za učestvovanje u Programu.

Prioritetne aktivnosti i mjere koje imaju prednost za učestvovanje u Programu su:

· Povećanje broja zaposlenih u poduzetništvu i obrtu, 

· Nabavka  mašina i uređaja  za poboljšanje procesa  proizvodnje  i  pružanju usluga,

· Uvođenje  novih  tehnologija,

· Obuka, prekvalifikacija i dokvalifikacija radnika,

· Rekonstrukcija i investicije u objekte i proširivanje proizvodnih kapaciteta,

· Osiguravanje novih tržišta,

· Podsticaj za registraciju i zapošljavanje u deficitarnim zanatima i poljoprivrednom obrtu,

· Podsticaj za izmirivanje zaostalih obaveza po osnovu doprinosa,
· Promocija i razvoj poduzetništva, 

Aplikanti mogu predvidjeti i implementaciju ostalih aktivnosti i mjera.

Prioritetne mjere su takođe i aktivnosti na saniranju posljedica decembarskih poplava.

Podsticaj za zapošljavanje u poljoprivrednom obrtu će se obezbjediti iz Programa iz oblasti poljoprivrede i nije prihvatljiv za finansiranje iz ovog Programa.

Za ocjenjivanje doprinosa predložene prioritetne aktvnosti primjenjivat će se posebni finansijski kriteriji.

(3)


Finansijski kriteriji za evaluacije projekata i zahtjeva:

· Za nabavku mašina i uređaja primjenjivat će se kriterij pomoći u nabavci opreme, materijala i usluga od 5.000 KM po jednom zaposlenom radniku,
· Za uvođenje nove tehnologije primjenjivati će se kriterij od 10.000 KM po jednom novom zaposlenog radnika uz zadržavanje postojećeg broja radnika,

· Za obuku, prekvalifikaciju i dokvalifikaciju primjenjivat će se kriterij od 500 KM po radniku za tri mjeseca obuke uz rad,
· Za rekonstrukciju i investiciono ulaganje primjenjivat će se kriterij 5.000 KM po radniku,
· Za podsticaj za osiguranje novih tržišta primjenjivat će se kriterij od 15 % od povećane prodaje na novim tržištima,
· Za podsticaj za registraciju iznos troškova registracije i komunalnih taksi za prvu godinu nakon registracije,
· Za podsticaj u novom zapošljavanju u deficitarnim zanatima primjenjivat će se kriterij 100 % troškova doprinosa na minimalnu osnovicu za prvu godinu nakon registracije, 
· Za podsticaj za izmirivanje zaostalih obaveza primjenjivat će se kriterij 100 % od vrijednosti nabavljenih mašina, uređaja i materijala odnosno 50 % od vrijednosti rekonstrukcije i investicionog ulaganja,

· Za promociju i razvoj poduzetništva maksimalno 50 % sredstava za vlastite troškove implementacije projekta i minimalno 50 % za vanjske usluge. 
Za saniranje posljedica decembarskih poplava planiran je ukupan iznos od 30.000 KM koji će se rasporediti korisnicima u skladu sa procjenjenim štetama a po odluci Vlade BPK na prijedlog Kantonalne komisije za procjenu šteta.
(4)
Prednost pri odobravanju projekata koji se odnose na prvi i drugi specifični cilj, će imati aplikanti, koji:

· su poslovali sa dobitkom u posljednjoj godini,

· u protekloj godini nisu imali otkaze radnicima,

· su u protekloj godini imali rast ukupnog poslovanja i novog zapošljavanja.

Aplikanti dokazuju ispunjavanje uslova dostavljanjem Bilansa stanja i Bilansa uspijeha za posljednju fiskalnu godinu ili prijava za razred poreza za 2010. godinu.

6. NAZIV KORISNIKA SREDSTAVA

(1)

Korisnici  sredstava  po  ovom  Programu  su:

· poslovni subjekti, 
· neprofitne organizacije.

Poslovni subjekti su pored opštih uslova obavezni ispunjavati i slijedeće uslove:

· Da su registrirana minimalno godinu dana od dana dostavljanja aplikacije,
· Da su registrovana kao obrtnici ili djelatnost srodna obrtu, 

· Da imaju minimalno jednog i maksimalno četri stalno zaposlenih radnika,
· Da nemaju neizmirenih obaveza za poreze i doprinose, osim obaveza za koje su obuhvaćene ugovorom o reprogramiranju obaveza, 
· Da su dostavili izvještaj o namjenskom utrošku sredstava za odobrena sredstva od strane Vlade Bosansko-podrinjskog kantona u periodu od protekle tri godine,

· Da su ispunile ugovorene obaveze po odobrenim grantovima Vlade Bosansko-podrinjskog kantona u zadnje tri godine.

 (2)

Posebi uslovi podobnosti za neprofitne organizacije su da su osnovana sa ciljem podrške privatnom sektoru (udruženja, komore) ili da su aktivne u oblasti razvoja poduzetništva, obrta, zanatstva, ekonomije ili privatnog sektora.

7. POTREBAN BROJ RADNIKA ZA PROVOĐENJE PROGRAMA
Za provođenje Programa su nadležni zaposleni u Ministarstvu za privredu i Program ne zahtjeva angažovanje dodatnih radnika na provođenju Programa. Radnici Ministarstva koji će biti uključeni u implementaciju projekta su:

· Supervizor programa:



Almas Pita
· Službenik za monitoring i izvještavanje:

Medžida Raščić
· Namještenik nadležan za administraciju:

Refija Tatarin
8. PROCJENA REZULTATA

(1)

Realizacijom  Programa  očekuje se ostvarivanje konkretnih rezultata od strane aplikanata kojima su odobrena sredstva.

Očekivani rezultati Programa se odnose na:

· Povećanje broja registriranih poduzetnika i obrtnika,

· Povećanje zaposlenosti u poduzetništvu, obrtu i maloj privredi,

· Otklanjanje uskih grla i proširivanje obima poslovanja

· Poboljšane vještine i znanja radnika

· Osiguranje novih tržišta za proizvode iz Bosansko-podrinjskog kantona,

· Uvođenje novih tehnologija i proizvodnja novih proizvoda i usluga

· proširivanje privrednih kapaciteta  kroz  nabavku  neophodnih resursa koji omogućavaju zapošljavanje dodatnih radnika.
· Sanirane štete prouzrokovane decembarskim poplavama.

Aplikanti su obavezni navesti specifične rezultate koji su direktno planiraju postići implementacijom projekta.

(2)

Mjerenje  rezultata  aktivnosti  će  se  vršiti  na  osnovu  rezultata  monitoringa    implementacije i rezultata obilaskom   korisnika  na  terenu i na  osnovu  pismenih  izvještaja  korisnika sredstava.
U  cilju  osguranja  procjene  rezultata  Programa  odabrani  korisnici  Programa  su  dužni nakon  utroška  odobrenih  sredstava  dostaviti  Ministarstvu  za  privredu  Izvještaj o  provedenim  aktivnostima  koja  su  odobrena  za  finansiranje  iz  Programa.   Forma  Izvještaja  o  utrošku  sredstava  će  biti  dostavljena  svim  korisnicima  sredstava. 

(3)

Nadzor realizacije Programa utroška sredstava sa ekonomskog koda 614 500  – Subvencije za podsticaj  azvija poduzetništva i obrta vršiće Ministarstvo za privredu Bosansko-podrinjskog kantona Goražde i službenici ministarstva koji su definisani Programom.
9. PROCJENA NEPREDVIĐENIH RASHODA I RIZIKA

(1)

U prijedlozima projekata ili zahtjevima za sredstvima aplikanti su dužni procjeniti sve rizike koji mogu utjecati na ostvarivanje planiranih rezultata projekta.

Aplikanti su dužni planirati mjere koje će poduzeti u slučaju ostvarivanja rizika koji mogu utjecati na ostvarivanje planiranih rezultata. 

Broj: 04-





  
                    M I N I S T A R
Goražde, ______________





Demir Imamović, dipl.oec

Saglasnost na ovaj Program dala je Vlada Bosansko-podrinjskog kantona Goražde, Odlukom broj: ____________ dana ________ 2011. godine.

